
GOUVÈNÈ CUOMO ANONSE PLIS PASE $2,5 MILYON POU PWOTEJE PLIS PASE 1.000 AK TÈ AGRIKÒL 

 

Gouvènè Andrew M. Cuomo te anonse debousman $2.585.377 pou fini pwojè ki pral pwoteje pou tout 

tant plis pase 1.000 ak tè agrikòl nan Konte Orange, Rensselaer, ak Seneca. Finansman an ap bay atravè 

State Environmental Protection Fund epi jere anba State Department of Agriculture and Markets. Depi 

kreyasyon fon sa yo, plis pase $124 milyon nan Sibvansyon pou Enplemantasyon Pwoteksyon Tè Agrikòl 

pwoteje apeprè 50.000 ak tè sou 214 fèm toupatou nan Eta New York.  

 

“Agrikilti ak fèm se yon sektè enpòtan nan ekonomi eta nou an kap kreye dyòb pou plizyè milye 

Nouyòkè,” te deklare Gouvènè Cuomo. “Sibvansyon pwoteksyon sa yo pral ede prezève tè agrikòl k nan 

itilizasyon pou pèmèt sektè vital sa rete solid pou jenerasyon kap vini yo.” 

 

New York Agriculture and Markets Law otorize yon pwogram pwoteksyon agrikilti ak tè  agrikòl pou 

founi asistans finansye ak teknik pou ede konte ak minisipalite devlope ak enplemante plan pwoteksyon 

agrikilti ak tè agrikòl yo. Objektif Sibvansyon pou Pwoteksyon Tè Agrikòl se kenbe reyisit ekonomik sektè 

agrikòl eta a ak sipòte resous tè yo, pandan y ap pwoteje kesyon prezèvasyon anviwonman ak peyizaj ki 

asosye ak agrikilti.  

 

Pwopozisyon te jwenn priyorite si yo te prezève tè agrikòl rantab, te sitiye nan zòn ki gen gwo presyon 

esplwatasyon epi te sèvi kòm yon regilatè pou yon resous natirèl enpòtan anpil tankou yon ekosistèm 

oubyen yon abita fon lan.  

 

Pwojè annaprè yo te resevwa finansman:  

 

• Konte Orange - Vil Warwick - Bollenbach Farms: $1.506.502 pou pwoteje 231 ak tè. Aktivite zèb fwen 

sa yo, ki sitiye nan Konte Orange, sèvi sitou pou elvaj cheval ak pansyon pou cheval.  

 

• Konte Rensselaer  – Vil Schaghticoke – Buckland Farms: $579.559 pou pwoteje 429 ak tè. Aktivite yo 

(ki gen ladann pwopriyete fanmi Buck ak Hill yo) spesyalize nan fèm pwodi letye ak yon varyete pwodi 

agrikòl komèsyal.  

 

• Konte Seneca  - Vil Fayette – Freier Farm: $499.316 pou pwoteje 381 ak. Se yon aktivite sereyal rantab 

ak sòl ki rich anpil.  

 

Manm Komisyon Agrikilti Eta a, Darrel J. Aubertine te di konsa, “Pwoteksyon tè agrikòl gen yon kokenn 

enpòtans pou ekonomi peyizaj ak tè agrikòl ki nan itilizasyon nan New York. Grasa finansman sa, plis 

pase 1.000 ak tè agrikòl enpòtan anpil pral pwoteje pou jenerasyon fèmye kap vini yo.”  

 

Komisyonè State Department of Environmental Conservation (DEC), Joe Martens, te di konsa, “Gouvènè 

Cuomo konprann tè agikol New York vital pou anvivonman ak ekonomi nou an. Sibvansyon EPF sa pral 

kenbe tè agrikòl nan itilizasyon pwodiktif, sa kap pwoteje yon pati enpòtan eritaj Eta nou an, pandan tou 

l ap stimile ekonomi rejyon an ak eta a.” 

 

Dean Norton, Prezidan New York Farm Bureau,te di konsa, “Li enperatif pou nou pwoteje fèm familyal 

nou yo nan Eta New York. Nou tout benefisye lè yon fèm pwodiktif, ap bay manje ak dyòb pou kominote 

nou yo. New York Farm Bureau apresye atansyon Gouvènè Cuomo bay kesyon pwoteksyon tè agrikòl la. 

Gwo kantite lajan sibvansyon an ede pwoteje tè agrikòl kont konstwiksyon epi rete disponib pou 

pwochen jenerasyon fèmye yo.” 

 

Pou jwenn plis enfòmasyon sou pwoteksyon tè agrikòl nan Eta New York, tanpri ale sou: 

http://www.agriculture.ny.gov/AP/agservices/farmprotect.html.  

